
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

 
 
 
 
Ein cyf/Our ref: y Grŵp Rhyngweinidogol ar Ddiogelwch a Mudo  

 25 Medi 2023 

 
Annwyl Huw, 
 
Y Cytundeb Cysylltiadau Rhyngsefydliadol: y Grŵp Rhyngweinidogol ar Ddiogelwch 
a Mudo 
 
Ysgrifennaf yn dilyn fy llythyr dyddiedig 21 Mehefin, ac yn unol â’r Cytundeb Cysylltiadau 
Rhyngsefydliadol, i adrodd ar ail gyfarfod y Grŵp Rhyngweinidogol ar Ddiogelwch a Mudo, 
a gynhaliwyd ar 11 Gorffennaf.  

 
Yn bresennol yn y cyfarfod roedd yr Ysgrifennydd Gwladol, y Gwir Anrh Suella Braverman 
CB AS, fel y Cadeirydd, Ysgrifennydd Cabinet Llywodraeth yr Alban dros Gyfiawnder 
Cymdeithasol Shirley-Anne Somerville ASA, ac Uwch-swyddogion Gogledd Iwerddon Cathy 
Galway a Julie Cummings.  
 
Roedd y cyfarfod yn gyfle imi fynegi’r pryderon sydd gan Lywodraeth Cymru ynghylch 
agweddau ar y Bil Mudo Anghyfreithlon ac oedi Llywodraeth y DU o ran prosesu ceisiadau 
am loches. Codais hefyd bryderon o ran y materion parhaus sy’n ymwneud â llety.  
 
Yn ogystal â’r trafodaethau am fudo, amlygais yr angen am well ymgysylltu a rhannu data ar 
bob agwedd ar Ddiogelwch a Diogelwch Gwladol i sicrhau dull cydweithredol llwyddiannus o 
fynd i’r afael â throseddau cyffuriau a bygythiadau diogelwch gwladol ledled y DU. 

 
Bwriedir cynnal y cyfarfod nesaf ym mis Tachwedd a rhoddaf wybod ichi pan fydd dyddiad 
wedi’i bennu. 

Mae rhagor o wybodaeth am y cyfarfod ar gael yma: Interministerial Group for 
Safety, Security and Migration Communiqué: 11 July 2023 - GOV.UK 

(www.gov.uk). 

 

Rwy’n anfon copi o’r llythyr hwn at Jenny Rathbone AS, Cadeirydd y Pwyllgor Cydraddoldeb 
a Chyfiawnder Cymdeithasol. 

